
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

Naalakkersuisunut apeqqutit: 

1. Qitiusumik allattoqarfiup avataanut, ingerlatsivinnut aamma/imaluunniit 

suliffeqarfinnut allanut, pisortat suliassaanik Naalakkersuisut 

isumaginnittussanngortitsisimappat? 

Naalakkersuisut sinnerlugit suliassat avataanut suliakkiissutigineqarsimappata: 

2. Ingerlatsiviit/suliffeqarfiit suut pineqarpat? 

3. Sammisassarisat suut pineqarpat? 

4. Allattoqarfiup avataanut isumaginnittussanngortitsineq pillugu Naalakkersuisut 

nalunaarusiorsimappat?1 

5. Oqartussaasumut qulliunerusumut pisinnaatitaaqqaartumut suliassanik 

utertitseqqissinnaaneq pillugu Naalakkersuisut qulakkeerinnissimappat? 

(Inatsisartunut ilaasortaq Doris J. Jensen, Siumut) 

Tunngavilersuut: 

Apeqqutigisanni paaserusuppara Naalakkersuisut sinnerlugit aamma Inatsisartut inatsisaasa 

malitsigisaanik Naalakkersuisut sammisarisassaanut ilaassunut, qitiusumik suliarinniffiusussat 

avataanni suliaqartoqarnersoq, taamalu pisortat suliassaanik 

isumaginnittussanngortitsisoqarsimasutut paasineqarsinnaasumik ingerlatsisoqarnersoq. 

Apeqqutigisanni ilanngullugu paaserusuppara, isumaginnittussanngortitsisimanerit inatsisit 

atuuttut tunngavigalugit ingerlanneqarsimanersut aamma innuttaasut pisinnaatitaaffiinik 

annaassaqaataanngitsumik ingerlanneqarnersut, ilanngullugu Naalakkersuisut inatsisinik 

malitsitsisussaanermik pisussaaffeqarnerat qulakkeerneqarsimanersoq. 

Apeqqutigineqartut ullut suliffiusut qulit iluanni akeqquneqarput. 

                                                           
1 Soorlu takuuk Inatsisartut Ombudsmandiata ukiumoortumik nalunaarutaa 2007, qupp. 187. 


